
A.L. 470 tal-2014

ATT DWAR L-AMBJENT U L-IPPJANAR TAL-IŻVILUPP
(KAP. 504)

Regolamenti tal-2014 li jemendaw it-Tieni Skeda li tinsab mal-Att 
dwar l-Ambjent u l-Ippjanar tal-Iżvilupp (Emenda Nru. 2)

BIS-SAĦĦA tas-setgħat mogħtija bl-artikoli 61(2)(q) u 62(2)
tal-Att dwar l-Ambjent u l-Ippjanar tal-Iżvilupp, il-Ministru għall-
Iżvilupp Sostenibbli, l-Ambjent u Tibdil fil-Klima, wara
konsultazzjoni mal-Awtorità ta’ Malta dwar l-Ambjent u l-Ippjanar, u
s-Segretarju Parlamentari għall-Ippjanar u Simplifikazzjoni ta’
Proċessi Amministrattivi, għamlu r-regolamenti li ġejjin:-

Titolu u bidu 
fis-seħħ.

Kap. 504.

1. It-titolu ta’ dawn ir-regolamenti hu r-Regolamenti tal-2014
li jemendaw it-Tieni Skeda li tinsab mal-Att dwar l-Ambjent u l-
Ippjanar tal-Iżvilupp (Emenda Nru. 2), u dawn ir-regolamenti
għandhom jinqraw u jiftiehmu ħaġa waħda mat-Tieni Skeda li tinsab
mal-Att dwar l-Ambjent u l-Ippjanar tal-Iżvilupp, hawn iżjed ’il
quddiem imsejħa "it-Tieni Skeda".

(2) Dawn ir-regolamenti għandhom jitqiesu li daħlu fis-seħħ
fit-23 ta’ Diċembru, 2014.

Jissostitwixxi l-
paragrafu 1 tat-
Tieni Skeda.

2. Il-paragrafu 1 tat-Tieni Skeda għandu jiġi sostitwit b’dan li
ġej:

"1. (a) L-applikazzjoni għandu jkun fiha r-raġunijiet tal-
appell u t-talba tal-appellant  u, fil-każ ta’ appell minn rifjut ta’
permess jew liċenza, għandha tinkludi kopja tal-formola ta’
applikazzjoni u d-dokumenti u l-pjanti sottomessi għall-
approvazzjoni flimkien  mad-dokumentazzjoni kollha rilevanti
għar-raġunijiet tal-appell, inkluża  kopja tad-deċiżjoni tal-
Awtorità appellata.

(b) Iż-żmien sa meta l-appell jista’ jsir quddiem it-
Tribunal kif stabbilit f’dan l-Att għandu jiġi sospiż biss matul
dak il-perjodu ta’ bejn it-23 ta’ Diċembru ta’ kull sena u l-1 ta’
Jannar tas-sena ta’ wara, iż-żewġ ġranet inklużi, meta l-uffiċċju
tas-segretarjat amministrattiv tat-Tribunal ikun magħluq.

(ċ) Kopja tal-appell u d-dokumentazzjoni anċillari
għandha titwassal lill-Awtorità qabel ma jinstema’ l-appell.  L-
Awtorità għandha tippreżenta r-risposta tagħha fi żmien tletin
jum minn meta l-applikazzjoni tkun ġiet notifikata lilha jew fiż-
żmien kif stabbilit mit-Tribunal. Ir-risposta trid tiġi notifikata
lill-appellant.".

